
GOUVÈNÈ CUOMO ANONSE BOURAD LAJAN POU FÈ PWOMOSYON DEVLOPMAN AK 

KOMÈSYALIZASYON EKIPMAN CHOFAJ KI MACHE AK BWA, BAY TI KRAS EMISYON EPI GEN ANPIL 

RANNMAN  

 

18 Pwojè Pral Sipòte Renewable Heat NY epi Kreye Kominote Pi Vèt ak Pi Pwòp atravè Eta a 

Gouvènè Andrew M. Cuomo jodi a te anonse gen $3 milyon ki bay nan 18 enstitisyon rechèch, devlopè 

teknoloji ak biznis byokonbistib pou ankouraje devlopman ekipman chofaj ki mache ak bwa, bay ti kras 

emisyon epi gen anpil rannman. Pwojè sa yo sipòte pwogram Renewable Heat NY gouvènè a, kap 

chèche ankouraje espansyon mache chofaj byokonbistib la ki gen bèl pèfòmans epi konsyantize kliyan, 

sipòte devlòpman pwodi chofaj teknoloji avanse, devlope mache chofaj dirab epi ankouraje itilizasyon 

konbistib renouvlab sa.” 

 

“Ak envestisman nan teknoloji byomas avanse atravè eta a, n ap travay pou diminye depandans nou sou 

konbistif fosil epi konstwi yon New York pi vèt,” te deklare Gouvènè Cuomo. “Nan kad inisyativ 

Renewable Heat NY la, n ap sipòte pwojè ki depase ansyen teknoloji inefikas ak polyan epi ede devlope 

sektè enèji pwòp byomas la. Efò sa yo pral ankouraje devlopman ekonomik nan kominote lokal epi 

kontribiye nan yon anviwonman pi pwòp, pi bon pou sante pou Nouyòkè.” 

 

Bourad lajan an pase atravè pwogram Rannman Enèji ak Anviwonman Ekipman Chofaj ki mache ak 

Byomas ki genyen nan New York State Energy Research and Development Authority (NYSEDA) ki 

ankouraje rantre teknoloji byomas ki gen anpil rannman sou mache a. Pwojè yo pral evalye tou veritab 

kondisyon sistèm chofaj ki mache ak byomas, agrandi mache livrezon pelet bwa anvrak epi evalye danje 

lafimen bwa genyen pou sante kominote ki nan vale riral.  

 

Anplis, nan kad inisyativ Renewable Heat NY la, NYSERDA ap devlope yon Plan Daksyon Chofaj Byomas 

pou Eta New York, ki pral soti ane sa, pou evalye estrateji politit ak enpak ekonomik ak anviwonmantal. 

 

Pwojè ki resevwa bourad lajan jodi a pral sipòte devlopman san rete teknoloji chofaj byomas kap 

reyalize pi wo nivo rannman ak gwo rediksyon nan emisyon patikil nan lè a ak monoksid kabòn,” te 

deklare John B. Rhodes, Prezidan ak Direktè Jeneral, NYSERDA. “Inisyativ Renewable Heat NY Gouvènè 

Cuomo a pral pèmèt eta a bese itilizasyon kabiran fosil epi ankouraje itilizasyon resous renouvlab lokal 

pandan l ap garanti kalite lè eta a ak objektif sante piblik li rete yon priyorite.  

Benefisyè Bourad Lajan yo: 

North Country 

• Clarkson University (Potsdam), $80.000 – Pwojè sa pral etidye prezans monoksid kabòn nan 

enstalasyon stokaj pelèt bwa ak nan laboratwa a akòz yon fenomèn yo rele “Echapman gaz.” Ak 

devlopman sistèm chofaj ki baze sou pelèt, echapman gaz ka prezante yon menas pou sante 

akòz akimilasyon monoksid kabòn nan sèten sikonstans. Etid sa pral etidye metòd pou amelyore 

kalite lè nan espas stokaj pelèt.  

• Clarkson University (Saranac Lake), $267.500 – Clarkson University pral enstale de chodyè 

pelèt bwa foul otomatik mak Evoworld (Troy) gi gen anpil rannman ak tikras emisyon nan espas 

rezidansyèl. Y ap mete yon chodyè nan yon kontenè espedisyon deyò youn nan kay yo, alòske 

dezyèm chodyè a pral plase nan bezment yon dezyèm kay. Sistèm chofaj pelèt bwa modèn lan 

pral gen ladann tank stokaj tèmik ak stokaj pelèt anvrak pou fè mache yon sistèm foul otomatik 

ak maksimòm rannman pandan sezon an. Pwojè sa pral evalye pandan de lane pèfòman ak 

emisyon inite sa yo ki fèt New York nan kondisyon fredi ivè nan rejyon nò New York.  

• The Wild Center & Natural History Museum of the Adirondacks (Tupper Lake), $126.000 – 

Benefisyè yo pral ajoute de tank stokaj tèmik 850 galon nan yon chodyè pelèt konbine ki egziste 

ak pwojè tèmik solè nan Wild Center a. Pwogram lan pral evalye rannman amelyore sistèm sa 

pandan de sezon chofaj ki sipoze pwoche 85 pousan. Clarkson University pral egzekite 

evalyasyon pou gen twazyèm opinyon. 

• Northeast States for Coordinated Air Use Management (Lake Placid), $190.000 – Pwojè sa  

pral etidye karakteristik konsantrasyon patikil lafimen bwa nan yon kominote nan yon 

vale riral pandan de sezon ivè. Kontwòl pral idantifye move tan kap bay gwo lafimen 

bwa epi ede rezoud pwoblèm kalite lè ak planifikasyon sante piblik. 

• Research Foundation of SUNY Canton (Canton), $163.000 – Sistèm chofaj bwa pelèt foul 

otomatik pral enstale nan twa bildin nan Konte St Lawrence pou montre jan sistèm sa yo 

fonksyone. Sistèm yo gen ladann yon chodyè pelèt bwa gwo rannman, stokaj tèmik ak stokaj 

pelèt anvrak. Pwojè sa pral sipòte objektif tikras emisyon ak gwo rannman, ansanm ak mache 

pelèt bwa anvrak la, epi pral rantre nan pwogram chofaj SUNY Canton a epi l ap disponib pou 

piblik la pandan jounen pòt louvri nan Cornell Cooperative Extension nan Canton. 

 

Mohawk Valley 

• Northeast Forests LLC (Thendara), $98.000 – Pwojè sa pral evalye kou ak pwosesis yo ki rantre 

nan pwodiksyon ak founiti pay bwa ki gen ti kras imidite. Rezilta yo pral pataje ak kominote 

pwodi ki soti nan forè yo. Lentansyon an se ankouraje itilizasyon pay bwa ki gen tikras imidite 

pou pi bon konbisyon ki ka mennen nan kreyasyon nòm sektè a sou kantite imidite, jan sa deja 

rive sou kontinan Ewòp la.  

• Vincent’s Heating & Fuel Service LLC (Poland), $110.000 – Vincent’s pral achte yon kamyon 

livrezon pelèt bwa ki gen yon kapasite 8 tòn pou ogmante kapasite livrezon rezidansyèl ak 

komèsyal li, epi konsa ogmante vant pelèt bwa anvrak nan rejyon nò New York. Lajan NYSERDA 

pral itilize pou bay kamyon an kapasite nematik li bezwen pou livre pelèt bwa anvrak. Vincent’s 

Heating & Fuel Service LLC se yon Antrepriz Komèsyal ki se Pwopriyete Fanm eki anrejistre nan 

NY. 

 

Southern Tier 

• Cornell Cooperative Extension (Ithaca), $66.000 – Pwojè a pral ranplase ansyen fou bwa ak 

kèk chodyè bwa anplennè nan rejyon an avèk fou pelèt bwa ak chodyè pelèt bwa kap founi gwo 

rannman ak tikras emisyon.  

• Finger Lakes Research Conservation and Development Council (Bath), $97.000 – Pwojè sa 

pral evalye yon chodyè byomas komèsyal ki fèt pou gazon, egzamine alafwa efikasite tèmik ak 

pèfòmans emisyon pandan l ap boule pelèt gazon ki pwodi nan Southern Tier.  

 

Rejyon Lwès New York 

• University at Buffalo Research Foundation (Buffalo), $300.000 – Inivèsite a ap travay ak 

Econoburn (Brocton) pou devlope yon chodyè idwonik bwa komèsyal de ak konsepsyon chanm 

konbisyon ak kaptè ak kontwòl anplis pou amelyore rannman epi bese emisyon.  

• Hydronic Specialty Supply (Cassadaga), $227.500 – Pwojè sa pral devlope chodyè dife bwa 

komèsyal ak rezidansyèl ‘Made-in-NY’ ki ka kenbe gwo rannman ak tikras emisyon akòz yon 

nouvo konsepsyon konbisyon ak etaj ak kaptè entelijan ak kontwòl pou pèfòmans maksimòm. 

Chodyè sa yo, konbine ak stokaj tèmik, sipoze montre rezilta doub rannman teknoloji chodyè 

bwa klasik ak yon diminisyon nan itilizasyon bwa ki vin ak yo.  

• Advanced Wood Combustion Technologies LLC (East Aurora), $49.000 – Objektif pwojè a se 

kreye yon modèl modèn de etaj pou chodyè bwa deyò yon sèl etaj ki ka vin pratik sou plan 

ekonomik. Objektif modènizasyon an se ogmante efikasite tèmik nan 40 pousan epi diminye pou 

anpil emisyon patikil fen ak monoksid kabòn.  

Finger Lakes  

• University of Rochester (Rochester), $300.000 – University of Rochester’s Medical Center 

(URMC) pral etidye nivo lafimen bwa ki nan atmosfè kominote a ak relasyon sa genyen ak maladi 

kadyovaskilè. Etid URMC te fè anvan sa nan Rochester te jwenn 30 pousan patikil fen pandan ivè 

te soti nan lafimen bwa.  

 

Rejyon Sant New York 

• Clarkson University (Syracuse), $102.000 – Clarkson pral evalye yon chodyè pelèt komèsyal ki 

gen yon teknoloji kontwòl emisyon presipitatè elektwostatik, ki fè pati uit milyon BTU a ki 

konbine ak sistèm chofaj ak elektrisite nan nouvo bilding Gateway nan Suny Environmental 

Science and Forestry. Emisyon ki soti nan toulede pelèt bwa bon kalite ak pelèt ozye pral 

egzamine. Enfòmasyon yo pral nan benefis yon pwojè konplemantè pou kreye yon modèl kalite 

lè Cornell University genyen.  

• Cornell University (Syracuse), $125.000 – Pwojè sa, ansanm ak pwojè Clarkson pi wo a, pral 

evalye sou plas sistèm chofaj ak elektrisite nan SUNY ESF la pandan itilizasyon de tip kabiran 

pelèt bwa. Objektif la se modènize kapasite pou kreye yon modèl kalite lè ki pral itilize nan 

anviwonman iben.  

• College of Science and Forestry (Syracuse), $150.000 – Pwojè sa pral evalye estraksyon dlo 

cho ak teknoloji sechaj gaz lafimen kòm yon altènativ pou metòd chofaj pay bwa klasik paske 

pwosesis estraksyon dlo cho a se yon fason pou diminye kantite sann. Menm rezilta ak plizyè 

espès vle di yon gwo diminisyon sann pou tout kondisyon ki etidye nan pwojè sa. Diminisyon 

kantite imidite nan pay bwa esansyèl pou yon pi bon konbisyon ak pi gwo pèfòmans pou inite 

chofaj modèn ki mache ak pay bwa.  

 

Long Island 

• Brookhaven National Lab/The Northeast States for Coordinated Air Use Management 

(Upton), $300.000 – Pwojè sa pral devlope yon metòd tès pi egzak ak reyalis pou sistèm chofaj 

byomas, sa ki nesesè pou evalye ak plis presizyon sistèm chofaj bwa modèn. Mankman yon tès 

konsa rete yon gwo obstak komèsyal pou sistèm gwo rannman ak tikras emisyon sa yo. Epitou 

travay la pral fè tès la koute fabrikan yo pi bon mache. 

 

Nan tout eta a 

• National Risk Management Research Laboratory (yon pati nan US Environmental Protection 

Agency) resevwa $150.000 pou ede evalye rannman ak pèfòmans emisyon yon chodyè idwonik 

pelèt kap itilize yon pakèt sous kabiran tankou pelèt bwa di ak twa diferan tip byomas ki pa epè 

(tankou zèb, mayi) ki soti New York. Pwojè sa pral enfòme moun kap defini politik nan nivo 

federal ak eta sou pèfòmans byomas ki pa epè kòm sous kabiran pou chofaj. 

Deplizanplis, rezidan, biznis ak enstitisyon kontinye ap chèche kontwole kou chofaj yo grasa itilizasyon 

bwadife, pay bwa, pelèt bwa, epi, nan sèsen ka, pelèt zèb oubyen lòt matyè agrikòl. Sepandan, ekipman 

chofaj byomas klasik tankou chodyè bwa deyò ak fou bwa anjeneral genyen ti kras rannman, sa ki bay 

emisyon patikil fen ak monoksid kabòn ki ka kreye menas pou sante pou vwazen ki nan direksyon van 

an. 

 

US Environmental Protection Agency (EPA) ap chèche pou kounye a opinyon sou yon pwopozisyon pou 

devlope nòm emisyon nan tout peyi a sou teknoloji chofaj bwa rezidansyèl. Anpis, Brookhaven National 

Laboratory ak sipò NYSERDA ak EPA devlope tou lotre jou yon metòd tès pou chodyè bwa konbisyon 

modèn ki itilize stokaj tèmik oksilyè ki pral pèmèt kliyan konpare pwodi ki baze sou rannman ak 

pèfòmans emisyon. 

 

Rechèch ki anvan sa te gen sipò NYSERDA epi te fèt nan Clarkson University, Brookhaven National 

Laboratory, ak U.S. Environmental Protection Agency’s Office of Research and Development montre 

chodyè pelèt bwa modèn – chodyè ki itilize kaptè oksijèn ak lòt kontwòl modèn pou amelyore efikasite 

konbisyon – kreye plis chalè epi diminye polisyon patikil fen nan 75 rive 90 pousan konpare ak chodyè 

bwa rezidansyèl ak komèsyal klasik. Chodyè ki mache ak bwa kòde konbisyon de etaj modèn ak stokaj 

tèmik ka reyalize de rive twa fwa rannman chodyè bwa deyò klasik yo ak diminisyon emisyon patikil fen 

depase 90 pousan. 

 

Pou jwenn plis enfòmasyon, ale sou http://www.nyserda.ny.gov/Energy-Innovation-and-Business-

Development/Research-and-Development/Biomass-Research.aspx.  

